
QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tat-12 ta' Ottubru, 2007

Citazzjoni Numru. 147/2003

M.Quip Co. Limited u Vanguard Billiard Tables
Limited

Versus

Mark Bradley Speigner u martu Anna Frances
Speigner; u b’dikriet ta’ I-1 ta’ Novembru 2005 John
Dyer issejjah fil-kawza; u b’dikriet tal-15 ta’ Mejju
2006 inhatru I-Avukat Mark Busuttil u I-Prokuratrici
Legali Luisa Tufigno bhala kuraturi biex jidhru ghal
John Dyer

F'din il-kawza I-atturi geghdin ifittxu ghad-danni ghax
geghdin ighidu illi ghamlu investiment hazin bi htija tal-

konvenut. Qeghdin ifittxu wkoll li I-konvenut iroddilhom
self.
|¢-Citazzjoni tghid illi |-konvenut kien ilu hafna snin

impjegat ma’ l-attri¢ci M.Quip Co. Limited bhala sales
manager, kariga ta’ fidu¢ja, u kien fdat bl-informazzjoni

konfidenzjali kwazi kollha dwar in-negozju tal-kumpannija.
Is-socjeta attrici I-ohra, Vanguard Billiard Tables Limited,
ghandha rabtiet ma’ M.Quip Co. Limited u tmexxi n-
negozju taghha mill-istess stabbiliment u ghandha I-istess
diretturi.

Ftit xhur gabel ma nfethet il-kawza I-konvenut lagga’ lid-
diretturi tas-socjetajiet tieghu ma’ garib tieghu li jogghod I-
Amerika; ipprezentahulhom bhala negozjant stabbli, ta’
min joqghod fuqu u li ghandu progetti li setghu jhallu gligh
kbir lill-atturi. 1l-konvenut u din il-persuna |-ohra hajru lill-
atturi jinvestu hin taghhom u ta’ |-impjegati taghhom —
fosthom il-konvenut — kif ukoll flejjes fi progetti li wara
irrizultaw li kienu biss parti minn messa in scena. Barra
minn hekk, Il-atturi twebblu biex johorgu spejjez ghall-
akkommodazzjoni tal-persuna |i ipprezentalhom il-
konvenut, u garrbu wkoll spejjez ohra ghax hallew lil din il-
persuna tingeda bil-facilitajiet u s-servizzi taghhom; ukoll,
dik il-persuna approprjat ruhha indebitament minn
proprjeta ta’” M.Quip Co. Limited.

L-atturi komplew ighidu illi dawn I-ispejjez li hargu u d-
danni li garrbu ghandu jwiegeb ghalihom il-konvenut,
minhabba jew negligenza u nuqqas ta’ ghagal ta’ bonus
paterfamilias jew sahansitra minhabba ghamil doluz
tieghu kontra l-interessi ta’ l-atturi u bi ksur tad-dmir ta’
konfidenzjalita li kellu minhabba I-kariga tieghu ma’ I-attrici
M.Quip Co. Limited.

Barra minn hekk, il-konvenuti ghandhom ukoll jaghtu lill-
attrici M.Quip Co. Limited tlitt elef, tmien mija u tmintax-il
lira u disgha u sittin ¢entezmu (Lm3,818.69) flus mislufa u
prodotti avanzati lilhom.

L-atturi ghalhekk talbu illi din il-gorti:

1.  tghid illi I-kkonvenut ghandu jwiegeb ghall-ispejjez li
hargu u ghad-danni li garrbu l-atturi minhabba negligenza
u nuqggas ta’ ghagal ta’ bonus paterfamilias jew sahansitra
minhabba ghemil doluz tieghu kontra l-interessi ta’ I-atturi
u bi ksur tad-dmir ta’ konfidenzjalita li kellu minhabba |-
kariga tieghu ma’ l-attrici M.Quip Co. Limited,

2. tillikwida l-ispejjez li hargu u d-danni li garrbu l-atturi;
3. tikkundanna lill-konvenuti jhallsu lil kull wahda mill-
atturi -ammont hekk likwidat; u

4.  tikkundanna lill-konvenuti jhallsu lill-attrici M.Quip
Co. Limited tlitt elef, tmien mija u tmintax-il lira u disgha u

sittin ¢entezmu (Lm3,818.69) b’radd ta’ self u hlas ghal
prodotti.

Talbu wkoll I-imghax fug is-somma msemmija fir-raba’
talba sa meta jsir il-hlas, u l-ispejjez gudizzjarji, fosthom
dawk ta’ mandat ta’ sekwestru numru 170/2003 u ta’
mandat ta’ inibizzjoni numru 171/2003.

[I-konvenuti ressqu dawn |-e¢¢ezzjonijiet:

1. il-kawza ghandha titgies dezerta; din I-ec¢ezzjoni
kienet michuda b’sentenza moghtija fl-1 ta’ Novembru
2005;

2. ir-raba’ talba ma tistax tinstema’ quddiem din il-qorti
li ma ghandhiex kompetenza ratione valoris; din I-
ecctezzjoni wkoll kienet michuda bis-sentenza ta’ I-1 ta’
Novembru 2005;

3. il-kkonvenuti ma humiex kontraditturi legittimi u
ghalhekk ghandhom jinhelsu mill-harsien tal-gudizzju;
barra minn hekk ghandhom jissejhu fil-kawza John Dyer u
s-socjeta Worldtech Solutions Limited; din I-e¢¢ezzjoni
wkoll kienet michuda bis-sentenza ta’ I-1 ta’ Novembru
2005, li ¢andet ukoll it-talba ghas-sejha fil-kawza ta’
Worldtech Solutions Limited izda ordnat illi jissejjah fil-
kawza John Dyer;

4.  il-konvenut la kien negligenti u wisq angas ma mexa
dolozament ghad-dannu ta’ l-atturi jew ta’ xi wahda
minnhom;

5. it-tieni u t-tielet talbiet huma infondati; f'kull kaz, I-
atturi jridu jaghmlu I-prova tad-danni li kull wahda
minnhom tghid illi garrbet;

6. il-konvenuti ma ghandhom ebda relazzjoni ta’ self

ma’ M.Quip Co. Limited, u ghalhekk ma ghandhom jaghtu
xejn lil dik is-soc¢jeta b'titolu ta’ radd ta’ self; u

7.  fkull kaz, M.Quip Co. Limited ghandha taghmel il-
prova tar-raba’ talba; barra minn hekk, jekk tassew huma
ghandhom jaghtu xi haga lil M.Quip Co. Limited, ghandha
ssehh tpacija ma’ dak li ghandhom jiehdu minghand dik
is-socjeta, li huwa I-meritu ta’ pro¢eduri ohra.

Billi John Dyer, i ssejjah fil-kawza, huwa assenti minn
Malta, inhatru biex jidhru ghalih kuraturi li wiegbu li ma
jafux il-fatti tal-kaz.

[l-kwistjoni ewlenija f'din il-kawza hija jekk il-konvenut jew
l-imsejjah fil-kawza ghandux iwiegeb ghat-telf li garrbu I-
atturi minhabba investiment hazin. Hemm ukoll kwistjoni

dwar self li M. Quip Co. Limited tghid li ghamlet lill-
konvenuti Speigner, u kwistjoni ohra dwar notebook
computer ta’ l-atturi li kellu xi hsara u li nghata lil Dyer biex
jiehdu mieghu I-Istati Uniti ghat-tiswija u Dyer baga’ ma

baghtux lura; l-atturi jghidu illi Speigner intrabat
personalment biex jaghmel tajjeb ghat-telf ta’ dan il-
computer.

[I-fatti relevanti sehhew hekk:

[I-konvenut Mark Bradley Speigner huwa impjegat bhala
salesman mas-soc¢jeta attrici M.Quip Co. Limited u
jithallas kemm b’paga kif ukoll b’commissions fuq il-bejgh.
John Dyer, li ssejjanh fil-kawza, kien mizzewweg lil onht il-
konvenut. Meta Dyer gie Malta fGunju ta’ 1-2002 il-
konvenut qal b'dan lill-atturi u talab li jithalla ma jmurx
ghax-xoghol ghal ftit jiem sabiex ikun jista’ jdur bih. Lill-
atturi galilhom ukoll illi Dyer kien bniedem ghani u li kellu
interessi fin-negozju ta’ l-informatika.

Xi xahar wara Dyer rega’ gie Malta biex jara setax jiftah
negozju hawn fil-qasam ta’ I-informatika. Il-konvenut
gharraf lill-atturi b’dan u l-atturi thajru jaraw jistghux jidhlu
ma’ Dyer fin-negozju. Dwar min ha I-inizjativa biex issir
din il-proposta ta’ negozju |-partijiet ma jagblux: [-atturi
jghidu illi kien il-konvenut li webbilhom ghax galilhom illi
Dyer kellu hafna flus u progetti li setghu jhallu gligh kbir.
[I-konvenut, min-naha I-ohra, ighid illi hu gharraf lid-
diretturi biz-zjara ta’ Dyer u bl-interess tieghu li jiftah
negozju fMalta ghax kien jaf illi d-diretturi kienu dejjem
juru interess f'opportunitajiet godda ta’ negozju, izda jghid
illi I-inizjattiva biex jiltaqgghu ma’ Dyer haduha huma, u ma
kienx hu li webbilhom.

Saru tahditiet bejn Dyer u l-atturi, li fihom kien jiehu
sehem il-konvenut ukoll, bil-hsieb illi titwaggaf kumpannija
li taghmilha ta’ agent, jew reseller, ta’ kumpannija
barranija — Net2Phone, inc. — li taghti servizz ta’ telefonija
fuq I-internet b’rati orhos minn dik tat-telefonija
konvenzjonali.

Fil-15 ta’ Novembru 2002 il-partijiet waqqfu din il-
kumpannija — Worldtech Solutions Limited — b’kapital ta’
hames mitt lira (Lm500) li kellu jingasam hekk: hamsin fil-
mija (50%) ta’ Dyer, erbghin fil-mija (40%) ta’ I-attri¢i
Vanguard Billiard Tables Limited, u ghaxra fil-mija (10%)
tal-konvenut Speigner. Billi izda kien hemm diffikultajiet

ma’ l-awtoritajiet dwar is-sehem ta’ Dyer, billi dan ma
kienx residenti Malta, il-partijiet gablu illi s-sehem ta’ Dyer
kellu jidher fuq isem Speigner, li ghalhekk deher li kellu
sittin fil-mija (60%) ta’ I-ishma, ghalkemm ghaxra fil-mija
(10%) biss kienu tassew tieghu ghax il-bqgija kien gieghed
izommhom bhala prestanome ta’ Dyer.

Ghalkemm I-ishma kienu mgassma kif imfisser fuq, il-
kapital kollu u l-ispejjez ghall-formazzjoni tal-kumpannija
hargithom [-attrici Vanguard Billiard Tables Limited. II-
partijiet ftiehmu wkoll illi xi spejjez ta’ Dyer waqt iz-zjara
tieghu fMalta jithallsu mill-kumpannija |-gdida Worldtech
Solutions Limited. Billi izda din kellha biss kapital ta’
hames mitt lira (Lm500), I-ispejjez effettivament harguhom
[-atturi, bil-hsieb illi eventwalment, hekk kif Worldtech
Solutions Limited tibda ddawwar il-flus, jirregolaw il-
kontijiet bejniethom. L-atturi hallew ukoll illi Dyer jingeda
bil-facilitajiet ta’ I-ufficcji taghhom.

Kemm Dyer kif ukoll Speigner u impjegat iehor ta’ |-atturi
bdew izuru xi negozjanti |i identifikaw bhala Klijenti
prospettivi tas-soc¢jeta I-gdida biex ifisssrulhom il-kuncett
tan-negozju taghha u jhajjruhom jinqdew bis-servizzi
taghha.

Inbdew ukoll negozjati ma’ Net2Phone, inc. biex din tahtar
lil Worldtech Solutions Limited bhala reseller taghha. Biex
isehh il-ftehim kien mehtieg illi Worldtech Solutions
Limited tohrog somma flus — madwar sebgha u ghoxrin elf
dollaru amerikan ($27,000) — biex tixtri apparat u servizzi
minghand Net2Phone, inc. u |-hsieb kien illi dawn il-flus
kellu johroghom Dyer. Gara izda illi Dyer ma harigx dawn
iI-flus. Min-naha ta’ Dyer bdew jinholqu suspetti illi |-atturi
ma kellhomx likwidita bizZzejjed ghall-progett, u |-partijiet
malajr bdew jitilfu I-fiducja fxulxin, hekk li fi zmien ftit jiem
|-affectio societatis intilfet ghalkollox.

Meta raw hekk Speigner u Dyer bdew ifittxu shab ohra
flok l-atturi biex ikomplu I-progett maghhom. Dyer, li dak
iz-zmien kien telag minn Malta, gabbad lil Speigner
jinnegozja ma’ l-atturi biex jikseb is-sehem ta’ Vanguard
Billiard Tables Limited f'Worldtech Solutions Limited, izda
ma ntlahagx ftehim dwar il-prezz. Bla ma gharraf lill-atturi
Speigner dahal ukoll fnegozjati ma’ terzi — is-socjeta
Management Information Systems Limited — biex iwaqqfu
kumpannija ohra gdida biex tkun reseller ta’ Net2Phone,

Inc. Din il-kumpannija ¢dida twaqqfet bl-isem ta’
Net2Phone Malta Limited fis-26 ta’ Di¢embru 2002:
Speigner, bhala prestanome fisem Dyer u fismu stess
kellu erbghin fil-mija (40%) ta’ l-ishma u Management
Information Systems Limited kellha sittin fil-mija (60%).
L-affectio societatis bejn Dyer u Speigher u s-socjeta
Management Information Systems Limited izda malajr
spic¢a wkoll ghax Dyer rega’ ma harigx sehmu mill-
kapital. Dan l-episodju wkoll inghalaq meta fis-7 ta’ Frar
2003 Management Information Systems Limited kisbet |-
ishma fNet2Phone Malta Limited li kienu jidhru fug isem
Speigner u lill-kumpannija bidlitilha isimha ghal M.B.I.S.
Limited.

[I-kwistjoni issa hi din: I-atturi geghdin ighidu illi n-negozju
bi shab ma’ Dyer effettivament qatt ma beda u qatt ma
kellu xi possibbilta li jsehh u jhalli gligh ghax Dyer ma
kienx serju fil-hsieb li jinvesti flusu u I-hila tieghu fin-
negozju. Ghalhekk, dak kollu li I-atturi investew fil-progett
— flus, hin taghhom, hin ta’ I-impjegati taghhom, uzu tal-
facilitajiet ta’ I-ufficcji taghhom — gie fix-xejn u huma
garrbu telf. Ighidu li ghal dan jahti I-konvenut Speigner,
ghax kien hu li webbilhom jidhlu shab ma’ Dyer billi
ipprezentahulhom bhala ragel serju, li tista’ tafda fih, u li
kellu progetti li jhallu gligh kbir. Ighidu wkoll illi I-konvenut
ghamel dan kollu dolozament jew, ghall-ingas, b’nuqgas
ta’ ghagal u minhabba fhekk dahhalhom fl-izball li jifdaw
lil Dyer u jinvestu fil-progett tieghu.

[l-gorti tara din il-pretensjoni ta’ l-atturi bhala wahda
mibnija fug premessi mgebbda ghall-ahhar. Li gara hu illi
|-atturi dahlu ghal dan il-progett b’aktar hegga milli ghaqal,
ma rawx |-affarijiet taghhom sew u, issa li spi¢¢aw hazin,
geghdin ifittxu li jiehdu dak li jistghu minghand il-konvenut
ghax gatghu galbhom i jsibu lil Dyer li telag mill-pajjiz u
ma deherx aktar.

L-atturi geghdin jibnu I-kaz taghhom fuq il-premessa illi I-
konvenut Speigner mexa dolozament jew b’nuqqgas ta’
ghaqal bhal ta’ bonus paterfamilias.

Safejn l-atturi geghdin ighidu illi Speigner mexa b’dolus, |-
oneru tal-prova gieghed fughom®. Qeghdin ighidu illi
Speigner wera mala fides (a) meta webbilhom biex jafdaw

! Art. 532, Kod. Civ.

lil Dyer u jaghmlu negozju bi shab mieghu u (b) bil-mod kif
mexa wara li twaqgfet Worldtech Solutions Limited ghax
hadem kontra I-interess ta’ |-atturi f'dik is-socjeta u kontra
l-interess ta’ dik is-socjeta stess meta fittex li johloq
soc¢jeta ohra — Net2Phone Malta Limited — fl-istess linja ta’
negozju bhal Worldtech  Solutions Limited u
b’kompetizzjoni maghha.

L-atturi geghdin fifittxu li jaghmlu din il-prova billi juru illi
Speigner kellu konflitt ta’ interessi, u, kull meta gam dak il-
konflitt, dejjem mexa kontra l-interessi taghhom. Ighidu i
kellu dan il-konflitt ghax kien qieghed jidher bhala
impjegat ta’ M.Quip Co. Limited, u ghalhekk kellu dmir ta’
lealta lejn dik is-socjeta, kien gieghed jidher bhala direttur
ta’ Worldtech Solutions Limited, u ghalhekk kellu wkoll
dmir ta’ lealta lejn dik is-socjeta, kien gieghed jidher bhala
mandatarju ta’ Dyer, u kellu wkoll interess personali ghax
kellu sehem mill-ishma f'Worldtech Solutions Limited.
Tassew illi Speigner kellu dawn il-konflitti; tassew ukaoll,
izda, illi I-partijiet kollha, fosthom I-atturi, kienu jafu b’dawn
l-interessi kollha ta’ Speigner u ghalhekk volenti non fit
iniuria u ma jistax jinghad illi Speigner kien gieghed,
minhabba fdawn il-konflitti, jimxi in mala fide.

Langas ma jista’ jinghad illi saret tassew prova illi
Speigner kien in mala fide ghax webbel lill-atturi biex
jidhlu fi shubija ma’ Dyer meta kien jaf illi Dyer ma kienx
ta’ min joqghod fuqu. Tassew illi Dyer ma harigx ta’ ragel
f'din l-istorja ghax kien in-nuqgqas tieghu li jonrog sehmu illi
wassal biex in-negozju tfarrak, izda ma ngiebet ebda
prova illi Speigner kien jaf b’dan; anzi, li X'aktarx gara hu
illi Dyer garraqg bi Speigner ukoll.

L-atturi geghdin ighidu illi Speigner nagas fid-dmir tieghu
lejhom meta n-negozju falla u I-partijiet kienu geghdin
ifittxu li jirregolaw is-sitwazzjoni bejniethom billi Dyer jixtri
l-ishma ta’ Vanguard Billiard Tables Limited f'Worldtech
Solutions Limited. Qeghdin ighidu hekk ghax fittra
elettronika li Speigner baghat lil Dyer — u li giet intercettata
mill-atturi — Speigner kien qgal illi I-prezz li kienu geghdin
jitolbu I-atturi kien gholi wisq u anzi “ridikolu”.

Qabel xejn ghandu jinghad illi Speigner ma kellux dmir ta’
lealta lejn Vanguard Billiard Tables Limited ghax hu ma
kienx impjegat ma’ dik is-soc¢jeta izda ma’ I-attri¢i |-ohra,
M.Quip Co. Limited. F’kull kaz, izda, kif ga inghad, |-atturi

kienu jafu illi Speigner kien qgieghed ihares I-interessi ta’
Dyer ukoll. Barra minn hekk, billi deherlu illi I-prezz li
kienu geghdin jitolbu I-atturi kien gholi wisq, u fittex i
jwassalhom biex jaccettaw prezz li aktar seta’ jaccettah
Dyer ukoll, u ghalhekk aktar seta’ jwassal ghal soluzzjoni
bonarja, ma ffissirx illi Speigner kien gieghed igarraq bl-

atturi; l-interess tieghu, kif stqarr fl-ittra elettronika i
baghat lil Dyer fis-26 ta’ Dicembru 2002 — gabel ma kien
jaf li l-atturi kienu sejrin jinter¢ettaw u jaqraw il-posta

elettronika tieghu — kien li jsib soluzzjoni i tkun “fair and
reasonable” ghall-partijiet kollha.

L-atturi jghidu wkoll illi Speigner nagas meta, minn wara
daharhom, fittex li johloq so¢jeta ohra — Net2Phone Malta
Limited — fl-istess linja ta’ negozju bhal Worldtech
Solutions Limited u b’kompetizzjoni maghha.

Tassew li hawnhekk Speigner naqas, izda nagas fid-dmir
li kellu lejn Worldtech Solutions Limited bhala direttur ta’
dik is-socjeta u mhux fxi dmir lejn l-atturi. Barra minn
hekk ma jidhirx li hemm rabta bejn dan in-nuggas u t-telf li
garrbu l-atturi, ghax meta Speigner beda n-negozjati ghat-
twaqqif ta’ Net2Phone Malta Limited kien ga jidher ¢ar illi
Worldtech Solutions Limited kienet moribonda.

Ma jidhirx ghalhekk li saret il-prova illi Speigner mexa
dolozament.

L-atturi izda geghdin ighidu wkoll illi Speigner mexa, jekk
mhux dolozament, ghall-inqas b’nugqgas ta’ ghaqal, kemm
meta laggqaghhom ma’ Dyer u kemm meta ma qaghadx
attent li Dyer ma jabbuzax mill-facilitajiet fl-ufficcji
taghhom.

Billi Speigner laqqa’ lill-atturi ma Dyer ma jfissirx li b’hekk
ha fuqu l-obbligu i jiggarantixxi l|-integrita tieghu. L-
introduzzjoni wehedha ma hijiex garanzija, u jekk l-atturi
ippretendew illi setghu jogoghdu fuq il-kelma ta’ Speigner
biex jehilsu mill-htieda i jaraw I-affarijiet taghhom sew u
bil-ghaqal, kien imisshom talbuh garanzija bil-formalitajiet
li trid il-ligi fl-art. 1322(3)(h) tal-Kodici Civili. Effettivament,
b’din l-azzjoni l-atturi geghdin ifittxu li jiksbu I-istess effett
ta’ garanzija meta naqsu li jharsu I-formalitajiet i trid il-ligi
biex ikollhom dik il-garanzija.

Langas ma jista’ jinghad illi kien minhabba nuqqas ta’
attenzjoni minn Speigner li Dyer abbuza mill-facilitajiet ta’
l-uffiC¢ji ta’ I-atturi. Ladarba Dyer kien accettat mill-atturi

biex jidhlu fi shubija flimkien, u ghalhekk thalla jingeda
wkoll bil-facilitajiet ta’ I-ufficcji taghhom, ma kienx imiss lil
Speigner li jissorveljah fl-uzu li kien jaghmel minn dawk il-
facilitajiet.

Fil-fehma tal-qorti, ghalhekk, it-talba ta’ |-atturi biex tghid
illi I-konvenut Speigner ghandu jwiegeb ghall-ispejjez li
hargu u ghad-danni |i garrbu I-atturi minhabba ghemil
doluz, negligenza u nuqgas ta’ ghaqal ta’ bonus
paterfamilias ma tistax tintlaga’'.

Fil-kaz ta’ Dyer, izda, il-gorti hija tal-fehma illi |-prova tal-
mala fides saret. L-imgieba ta’ Dyer turi li ma kienx serju
fil-hsieb tieghu li jinvesti fil-kumpanniji li waggaf, l-ewwel
ma’ l-atturi u, wara, ma Management Information
Systems Limited. La ma kellux dan il-hsieb, ma kienx
imissu webbel lill-atturi biex johorgu flushom u jahlu I-hin
ta’ I-impjegati taghhom fi progett li ma kienx hlief shab fis-
sema. Dyer huwa hati mhux biss ta’ culpa izda ta’ dolus
in contrahendo.

Ghalhekk huwa Dyer, imsejjah fil-kawza, u mhux il-
konvenut Speigner li ghandu jwiegeb ghad-danni li garrbu
|-atturi.

Nghaddu issa ghal-likwidazzjoni ta’ dawn id-danni. Il-
pretensjonijiet tas-socjeta attrici huma elenkati f'dok. X10,
u huma dawn:

. mija u tlieta u sebghin lira (Lm173) biex inxtara u
ngieb internet protocol phone

Dan l-apparat jidher li ghadu fidejn l-atturi u ghalhekk
ikunu geghdin jistghanew bla misthoqq jekk izommu |-
apparat u jintraddilhom ukoll il-prezz tieghu. Din it-talba
ghalhekk ma tistax tintlaga’.

o tliet mija u hamsin lira (Lm350) spejjez biex inkera
appartament ghal Dyer

Billi dawn |-ispejjez inhargu bis-sahha ta’ aspettativa
legittima illi Dyer kien qieghed jahdem in bona fode fl-
interess tas-shubija, din it-talba hija Justifikata.

o mitejn lira (Lm200) mislufa lil Dyer

Billi dan is-self ukoll sar bis-sahha ta’ l-istess aspettativa
legittima, din it-talba wkoll ghandha tintlaga’.

o hames mitt lira (Lm500) mahruga bhala kapital biex
twaqgfet is-soc¢jeta Worldtech Solutions Limited

Dan il-kapital ukoll inhareg bis-sahha ta' [-istess
aspettativa legittima.  Madankollu, I-atturi, ghalkemm
hargu I|-kapital kollu, ghandhom sittin fil-mija (60%) mill-
ishma u ghalhekk jistghanew bla misthoqq jekk
jintraddilhom il-kapital kollu u xorta jzommu I-ishma. Din
it-talba ghalhekk ghandha tintlaga’ biss sas-sehem i
hargu ghal ishma li ma humiex taghhom, i.e. erbghin fil-
mija (40%) jew mitejn lira (Lm200).

o mija u tnejn u ghoxrin lira u ghoxrin ¢entezmu
(Lm122.20) spejjez biex twaqqfet is-socjeta Worldtech
Solutions Limited

Billi dawn I-ispejjez ukoll inhargu bis-sahha ta’ I-istess
aspettativa legittima, din it-talba hija gustifikata.

. tliet mija u tmienja u disghin lira u tnejn u tmenin
¢centezmu (Lm398.82) xoghol ta’ impjegat ta’ l-atturi — il-
konvenut Speigner — fl-interess ta’ Worldtech Solutions
Limited

Billi din ix-xoghol sar u thallas bis-sahha ta’ I-istess
aspettativa legittima, din it-talba hija gustifikata.

o elf, mija u wiehed u sebghin lira u sittax-il ¢entezmu
(Lm1,171.16) xoghol ta’ impjegat iehor ta’ l-atturi —
Anthony Cachia — fl-interess ta’ Worldtech Solutions
Limited

Billi din ix-xoghol ukoll sar u thallas bis-sahha ta’ I-istess
aspettativa legittima, din it-talba hija gustifikata.

o seba’ mija u disgha u hamsin lira (Lm759) ghall-uzu
tas-servizzi kollha ta’ I-uffi¢¢ji ta’ I-atturi minn Dyer

Billi I-atturi hallew lil Dyer jingeda bis-servizzi ta’ I-uffic¢ji
taghhom bis-sahha ta’ |-istess aspettativa legittima, din it-
talba wkoll hija gustifikata.

o mija u tmienja u tletin lira (Lm138) drittijiet ta’ I-
awditur Vincent Curmi biex twaqqfet is-socjeta Worldtech
Solutions Limited

Mix-xiehda ta’ Vincent Curmi stess hareg illi I-atturi
ghadhom ma hallsuhx dawn id-drittijiet. Madankollu huwa
dejn li jridu jhallsuh u dahlu fih bis-sahha ta’ I-istess
aspettativa legittima, u ghalhekk din it-talba wkoll hija
gustifikata u ghandha tintlaga’.

o mija u tnejn u sebghin lira u hamsin ¢entezmu
(Lm172.50) prezz ta’ business cards ta’ Worldtech
Solutions Limited

Billi dawn I-ispejjez inhargu bis-sahha ta’ I-istess
aspettativa legittima, din it-talba hija gustifikata.

o hames mija u tlieta u hamsin lira u seba’ ¢entezmi
(Lm553.07) spejjez ta’ telefonati ghal barra minn Malta li
saru minn Dyer

Billi I-uzu tat-telephone ghandu jitgies parti mis-servizzi li
l-atturi ga talbu hlas ghalihom (is-somma ta’ seba’ mija u
disgha u hamsin lira (Lm759) msemmija fuq), din it-talba
ma hijiex gustifikata u hija michuda.

o erba’ mija u ghoxrin lira (Lm420) prezz ta’ notebook
computer

Din il-kwistjoni tan-notebook computer ingisuha aktar 'l
quddiem u ghalissa ma nqisuhiex bhala parti mid-danni.

. sitt mija u disghin lira (Lm690) hlas ghal xoghol |i d-
diretturi ta’ l-atturi ghamlu fl-interess ta’ Worldtech
Solutions Limited

Billi dan ix-xoghol sar bis-sahha ta’ l-istess aspettativa
legittima msemmija fuq, din it-talba hija gustifikata.

o erbat elef lira (Lm4,000) ghall-hin tal-konvenut u
ghall-uzu li ghamel mis-servizzi ta’ I-uffic¢ju

Din it-talba hija manifestament infondata u hija wkoll
abuziva ghax ghall-hin tal-konvenut Speigner u ghall-uzu
tas-servizzi ta’ I-uffic¢ju l-atturi ga talbu hlas (is-somom ta’
tliet mija u tmienja u disghin lira u tnejn u tmenin
¢entezmu (Lm398.82) u ta’ seba’ mija u disgha u hamsin
lira (Lm759) msemmija fuq). Jidher ¢ar illi I-atturi geghdin
ifittxu mhux ghad-danni li tassew garrbu izda xi forma ta’
danni punitivi. Din it-talba hija mi¢huda.

Id-danni gustifikati ghalhekk huma dawn:

. Lm 173.00

Lm 350.00

Lm 200.00

Lm 200.00

Lm 122.20

Lm 398.82

Lm1,171.16

Lm 759.00

Lm 138.00

Lm 172.50

Lm 690.00

Lm 4,374.68 b’kollox

[I-gorti ghalhekk tillikwida d-danni li ghandu jaghmel tajjeb
ghalihom Dyer fis-somma ta’ erbat elef, tliet mija u erbgha
u sebghin lira u tmienja u sittin ¢entezmu (Lm4,374.68).
Nghaddu issa biex inqgisu I-kwistjoni tan-notebook
computer.

Li jidher li gara hu illi I-atturi kellhom notebook computer li
saritlu hsara u ma setax jissewwa hawn Malta. Ghalhekk,
billi Dyer kien sejjer I-Istati Uniti, dan il-computer inghata
lilu biex jiehdu mieghu biex forsi jissewwa hemmhekk.
Minn korrispondenza elettronika li saret bejn Dyer u I-
atturi jidher illi, ghalkemm Dyer gal li I-computer issewwa
u ntbaghat Malta b’courier, fil-fatt ma ghamel xejn minn
dan u issa I-computer ghandu jitgies li huwa mitluf: prova
ohra, jekk kienet mehtiega, li Dyer ma huwiex ragel tal-
kelma.

Ma jista’ jkun hemm ebda dubju ragonevoli illi Dyer
ghandu jwiegeb ghal dan it-telf, dagskemm huwa dagstant
iehor ¢ar illi b’ebda mod din ir-responsabbilta tista’
tiggebbed biex tolqot lil Speigner ukoll.

L-atturi geghdin jippretendu erba’ mija u ghoxrin lira
(Lm420), li I-qorti tithem illi huwa |-prezz biex inxtara I-
computer. Meta tqis izda illi -computer ma huwix ¢gdid u,
anzi, kellu I-hsara, u kienet tkun mehtiega nefqga biex il-
hsara tissewwa, u biex il-computer jintbaghat lura Malta,
ma huwiex ragonevoli illi I-atturi jinghataw il-prezz kollu
bhallikieku ta’ computer gdid. Ill-qorti ghalhekk arbitrio
boni viri tillikwida t-telf ta’ I-atturi fis-somma ta’ mitejn lira
(Lm200) biex hekk id-danni li ghalihom ghandu jaghmel
tajjeb Dyer jitiighu ghal erbat elef, hames mija u erbgha u
sebghin lira u tmienja u sittin centezmu (Lm4,574.68).
Fadal il-kwistjoni tas-self maghmul minn M.Quip Co.
Limited lil Speigner.

Speigner, ghalkemm jammetti illi sar self, ighid illi dan is-
self sar mhux minn M.Quip Co. Limited izda minn Alfred
Schembri - wiehed mid-diretturi — personalment.
B’xiehda ta’ dan jistrieh fuq il-kitba tat-12 ta’ Settembru
2002 bejnu u Alfred Schembri, fejn imkien ma jinghad illi
Alfred Schembri gieghed jiher nomine.

Dan huwa minnu, izda I-fatti juru illi s-self tassew sar minn
M.Quip Co Limited li taghha Speigner dak iz-zmien kien
impjegat. Dan jixhdu I-fatt illi I-kitba taghraf li saret tpacija

ma’ dak li M.Quip Co. Limited kellha taghti lil Speigner
b’titolu ta’ commissions; it-tpacija tista’ ssir biss bejn tnejn
li huma debituri ta’ xulxin®, u mhux meta wiehed minnhom
huwa debitur ta’ terza persuna.

Dan is-self kien jiehu |-forma ta’ akkont ta’ paga mhallsa
bil-quddiem, u ghalhekk, skond l-art. 14 ta’ I-Att dwar I-
Impiegi u r-Relazzjonijiet Industrijali [Kap. 452], ma
jghaddix imghax fuq dak is-self. Ghalhekk mis-somma
mitluba ta’ tlitt elef, tmien mija u tmintax-il lira u disgha u
sittin  ¢entezmu (Lm3,818.69) ghandhom jinqsu |-
imghaxijiet ta” mija u lira u tlieta u erbghin ¢entezmu
(Lm101.43), u ghalhekk is-somma li ghandha tintradd hija
ta’ tlitt elef, seba’ mija u sbatax-il lira u sitta u ghoxrin
¢entezmu (Lm3,717.26).

[l-partijiet jagblu wkoll illi I-konvenuti, fi pro¢eduri ohrajn,
geghdin ifittxu lill-atturi ghall-hlas ta’ elf, disa’ mija u sitta u
sebghin lira (Lm1,976) li jghidu li ghandhom jiehdu b’titolu
ta’ commissions. Ghalhekk huwa xierag li mid-dejn ta’ tlitt
elef, seba’ mija u sbatax-il lira u sitta u ghoxrin ¢entezmu
(Lm3,717.26) is-somma ta’ elf, disa’ mija u sitta u sebghin
lira (Lm1,976) ma tithallasx lill-atturi ghalissa izda tigi
depozitata sakemm jinqatghu I-pro¢eduri I-ohrajn u
tinghata lil min imiss skond I-ezitu ta’ dawk il-proc¢eduri.
Ghal dawn ir-ragunijiet il-qorti hekk taqta’ din il-kawza:

1. tichad l-ewwel tliet talbiet safejn maghmula kontra I-
konvenuti Speigner;

2. tilga’ l-ewwel tliet talbiet safejn maghmula kontra
John Dyer, imsejjah fil-kawza, billi tghid illi dan ghandu
jwiegeb ghall-ispejjez |i hargu u ghad-danni li garrbu I-
atturi, tillikwida dawn l-ispejjez u danni fis-somma ta’ erbat
elef, hames mija u erbgha u sebghin lira u tmienja u sittin
¢centezmu (Lm4,574.68), u tikkundanna lill-istess John
Dyer ihallas lill-atturi s-somma hekk likwidata, flimkien ma’
l-imghaxijiet mitluba fi¢-Citazzjoni;

3. tilga’ r-raba’ talba billi tikkundanna lill-konvenuti
Speigner iroddu lill-atturi s-somma ta’ tlitt elef, seba’ mija
u sbatax-il lira u sitta u ghoxrin ¢entezmu (Lm3,717.26),
flimkien ma’ I-imghaxijiet b’sehh millum, u b’dan illi
ghalissa parti minn din is-somma — fl-ammont ta’ elf, disa’

2 Art. 1196(1), Kod. Civ.

mija u sitta u sebghin lira (Lm1,976) — tigi depozitata fir-
registru ta’ din il-qorti kif imfisser fuq;

4.  tordna illi l-ispejjez tal-konvenuti Speigner jingasmu
bin-nofs bejn l-atturi u l-istess konvenuti; I-ispejjez I-
ohrajn kollha ghandu jhallashom John Dyer, imsejjah fil-
kawza.

< Sentenza Finali >

